
Israk and Mikraj; Takhrzj al- Israk and Mikraj are events well known to the Islamic community,

Hadith; al-Hukm ‘Ala al- which serves as a reminder to an important event related to the

Hadith; Magbil; Mardid Prophet (PBUH). It contains secret journeys that were only told by
the Prophet (PBUH) himself and authenticated through narrated
hadith. These secret journeys of the Prophet PBUH had attracted
immense attention resulting in some false narrations regarding his
journeys. This qualitative study had analysed adith by the Prophet
PBUH that are classified as mardud and quoted by selected religious
orators during Israk and Mikraj talk sessions in Melaka. The
document analysis method was used to obtain data related to sources
and position of decrees (Hukm al- Hadith) based on the Takhrij al-
Hadith and al- Hukm ‘4/a al- Hadith methodologies. Findings show
that (31) hadith of the Prophet PBUH were found to have been
quoted during twelve (12) Israk and Mikraj talk sessions. Overall, it
was found that 48% of the hadith quoted during these sessions can
be labelled as magbal, while 33% of the hadith can be labelled at
mardud. In addition, the source of 19% of the hadith could not be
ascertained. It can be concluded that various levels of hadith from
the decree (Hukm ‘Ala al-Hadith) aspect were quoted during the
Israk and Mikraj talk sessions based on the views of ulama who are
experts in the field of sadith. A variety of sources of reference is one
of the criteria used when evaluating a hadith that is quoted.

Kata Kunci: ABSTRAK

Israk dan Mikraj; Takhrij al- Israk dan Mikraj merupakan peristiwa yang tidak asing lagi bagi
Hadith; al-Hukm ‘Ala al- masyarakat Islam khususnya di Malaysia sebagai mengingati
Hadith; Magbal; Mardad; peristiwa penting Rasulullah SAW. la mengandungi perjalanan
rahsia yang hanya diberitakan oleh baginda SAW dalam hadis-hadis
yang telahpun sabit. Perjalanan rahsia Rasulullah SAW ini menarik
perhatian hingga tersebarnya periwayatan yang palsu berkaitan
dengan ini. Artikel ini merupakan satu kajian analisis penggunaan

hadis-hadis Rasulullah SAW yang diklasifikasi sebagai mardizd yang
digunakan oleh tenaga pengajar terpilih dalam sesi ceramah Israk dan
Mikraj di negeri Melaka. Pendekatan metode kualitatif melalui
kaedah analisis dokumentasi digunakan untuk mendapatkan
maklumat berkaitan sumber dan kedudukan hukum hadis
berdasarkan metodologi Takhrij al-Hadith dan al-Hukm °‘Ala al-
Hadith. Dapatan kajian menunjukkan sebanyak (31) hadis
Rasulullah SAW dikenalpasti digunakan dalam dua belas (12) sesi
ceramah Israk dan Mikraj. Hasil kajian menunjukkan bahawa secara
keseluruhan terdapat sebanyak 48% yang digunakan dalam ceramah
Israk dan Mikraj bertaraf magbal. Manakala 33% buah hadis dinilai
sebagai mardud. Kajian turut mendapati 19% hadis masih tidak
dikenalpasti sumber. Kesimpulan daripada kajian ini, terdapat
pelbagai kedudukan hadis dari aspek hukum telah digunakan dalam
ceramah Israk dan Mikraj berdasarkan pandangan besar ulama hadis.
Kepelbagaian sumber rujukan merupakan salah satu kriteria dalam
nilai sesebuah hadis yang digunakan.

Received: November 15, 2021 Accepted: March 15, 2022 Online Published: June 30, 2022

1. Pendahuluan

Sejarah perkembangan Islam di tanah air merakamkan Melaka merupakan kota yang terawal memartabatkan
Islam sebagai agama rasmi. Pengislaman sultan Melaka yang pertama iaitu Parameswara yang turut dikenali
sebagai Megat Iskandar Syah pada 1414 Masihi menyaksikan sistem pendidikan Islam di Tanah Melayu bermula.
Pengislaman baginda turut diikuti oleh para pembesar kerajaan dan rakyat jelata. Bagi memantapkan kefahaman
tentang Islam, sultan Melaka mengambil langkah serius mempelajari Islam daripada para ulama dan pendakwah
yang datang berdakwah ke Melaka (Mohd, 2008). Sejarah pemeritahan negeri Melaka juga menyaksikan lahirnya
pemerintah-pemerintah yang memertabatkan agama Islam. Para pemerintah Melaka menggalakkan rakyat jelata
supaya memberikan perhatian terhadap amalan agama disamping penglibatan para pemerintah sendiri dalam hal
tersebut. Sebagai contoh perkara ini dapat dilihat dalam tindakan Sultan Muhammad Syah yang memerintah
1424M hingga 1444M apabila menyambut kedatangan bulan Ramadhan, baginda memuliakan bulan tersebut
terutama pada malam dua puluh tujuh (27) Likur disamping menunaikan sembahyang sunat Terawih di masjid
bersama-sama rakyat (Abdullah, 1995). Oleh kerana para pemerintah, pembesar negeri dan rakyat jelata yang
sama-sama melibatkan diri dalam mengembangkan agama dan ilmu pengetahuan Islam di Melaka pada waktu itu.
Terdapat berbagai-bagai institusi pengajian sama ada rumah, masjid, surau atau istana dijadikan sebagai pusat
dakwah dan aktiviti keilmuan (Adam, 1991). Antara mata pelajaran yang diwujudkan pada waktu itu kelas-kelas
pengajian al-Quran. la merupakan pelajaran utama kepada semua lapisan masyarakat ketika itu walaupun tidak
dilakukan secara formal. Pada waktu itu juga diperkenalkan huruf jawi bagi memudahkan penduduk tempatan
mempelajari huruf-huruf Arab yang menjadi tunjang kepada pembacaan al-Quran. Huruf jawi adalah berindukkan
huruf Arab campuran Parsi yang turut mengikat satu perpaduan bahasa meliputi seluruh golongan bangsa Melayu
(Adam, 1991). Di sinilah bermulanya aktiviti kuliah-kuliah agama dan perkembangan ilmu-ilmu Islam. Hingga
kini di negeri Melaka, memiliki 194 buah masjid dalam tiga daerah yang terdiri daripada beberapa kategori yang
unik yang dimiliki oleh negeri-negeri lain dalam negara. Sebanyak empat kategori masjid dikenalpasti iaitu masjid
kerajaan, masjid institusi, masjid warisan dan masjid kariah. Menurut Norani dan Abdullah (2020) usaha yang
berterusan akan khususnya Jabatan Agama Islam Melaka dalam memperkasakan aktiviti keagamaan di masjid-
masjid di seluruh negeri Melaka telah memantapkan perjalanan aktiviti dakwah secara tidak langsung telah
menyumbang ke arah pembentukan generasi Islam yang mempunyai jati diri dan ketahanan dalam menghadapi
cabaran.

Mardud merupakan kumpulan hadis yang ditolak dengan sebab-sebab tertentu berbeza dengan hadis sahih dan
hasan yang tergolong dalam kelompok yang diterima iaitu magbal (Shamsudin & Mat Akhir, 2018). la
mengandungi hadis yang bertaraf daif, munkar, matrik, palsu dan sebagainya Walaupun para ulama hadis telah
menetapkan beberapa manhaj atau metode khusus dalam penerimaan sesebuah hadis yang disandarkan kepada
Nabi SAW, namun penyebaran hadis-hadis yang palsu masih berlaku hingga ke hari ini. Beberapa faktor utama

penularan hadis palsu telahpun dikemukakan oleh ulama. Abadi (2001) menyatakan penyebaran hadis palsu
dengan kepelbagaian faktor antaranya seperti faktor permusuhan terhadap Islam, kepelbagaian fahaman politik,
mazhab dalam fahaman akidah, taasub, begitu juga galakan dalam melakukan kebajikan dalam agama turut
menjadi salah satu faktor penyebaran hadis palsu. Riwayat kisah-kisah yang disandarkan kepada agama terutama
yang disandarkan kepada baginda SAW, para muhadithun seperti al-‘Iraqi, al-Suyati, Ibn Taymiyyah dan
selainnya, menegaskan penyampaian kisah-kisah palsu dan dongeng turut digunakan dan disandarkan dalam
kisah-kisah kenabian (Abt Ghuddah. AF, 1984). Terdapat banyak pendusta dan pereka hadis-hadis palsu dalam
isu ini dikenalpasti dan direkodkan dalam karya-karya himpuan hadis-hadis palsu. Tidak dapat dinafikan, bahawa
penggunan hadis yang tidak sahih berlaku dalam penyampaian kisah-kisah keagamaan (Amin, 2011). Terdapat
kajian-kajian akademik berkaitan hadis mardizd dan palsu telah dihasilkan dan direkod di perpustakaan universiti-
universiti tempatan.

Yayasan Dakwah Islam Malaysia (YADIM) pada tahun 2018, melaporkan penyebaran hadis palsu dalam kalangan
penceramah selebriti yang dijemput oleh pihak masjid masih berlaku. Amin (2011), menjelaskan faktor peribadi
seperti penceramah agama yang menyampaikan ceramah dalam agama merupakan salah satu faktor kuat dalam
penyebaran hadis palsu. Kajian Muhammad dan Soroni (2016) berkaitan dengan pengajaran hadis di institusi
masjid, mengemukakan terdapat tenaga pengajar yang tidak menjelaskan kedudukan sebenar hadis.

Beberapa perbincangan berkaitan riwayat hadis Israk dan Mikraj turut mendapat perbincangan. Sebagai contoh,
menurut Mohd (2015), hadis masyhur yang diriwayat oleh Anas bin Malik mempunyai kontradiksinya sendiri
berbanding dengan riwayat-riwayat yang lain yang memerlukan kesepakatan bagi mengelakkan salah faham
dalam memahami hadis. Kepelbagaian kisah dan periwayatan Israk dan Mikraj menimbulkan persoalan
penggunaan hadis-hadis dalam penyampaian dalam sesi ceramah yang disampaikan. Bahkan ketiadaan penjelasan
mengenai kedudukan hukum hadis berkemungkinan besar boleh menjadi salah satu faktor penggunaan hadis palsu
terus berlaku. Justeru, kajian ini bertujuan menganalisis hadis-hadis mardid yang telah dikenalpasti dalam sesi
ceramah hari kebesaran Islam iaitu sambutan Israk dan Mikraj. Beberapa objektif bagi kajian ini dikemukakan
seperti berikut:

i Mengenalpasti kategori topik hadis-hadis dalam ceramah Israk dan Mikraj yang dijalankan di
institusi masjid di negeri Melaka.

ii. Mengenalpasti hadis-hadis mardid yang yang digunakan dalam ceramah Israk dan Mikraj yang
dijalankan di institusi masjid di negeri Melaka.

iii. Menganalisis kedudukan hadis mardid yang digunakan oleh penceramah dalam sesi ceramah Israk
dan Mikraj di institusi masjid di negeri Melaka.

Oleh yang demikian, kedudukan hadis-hadis yang digunakan dalam ceramah Israk dan Mikraj di masjid dalam
negara, memerlukan penilaian dari sudut penggunaan sumber dapat dikenalpasti. Kajian ini sekali gus
menganalisis sumber dan status hukum bagi hadis-hadis yang digunakan.

2. Pendalilan Hadis Nabawi Dalam Peristiwa Israk Dan Mikraj

Al-Quran hanya menyebut secara ringkas peristiwa Israk dan Mikraj seperti dalam surah al-Isra’ [17] dalam ayat
1:

8 el fatd) 5 8 60T e 8 U5 S o) el sl ) i o e S sty 2T 0 S5z
Maksudnya:
“Maha Suci Allah yang telah menjalankan hambaNya (Muhammad) pada malam hari dari Masjid Al-Haram (di
Makkah) ke Masjid Al-Agsa (di Palestin), yang Kami berkati sekelilingnya, untuk memperlihatkan kepadanya
tanda-tanda (kekuasaan dan kebesaran) Kami. Sesungguhnya Allah jualah yang Maha Mendengar, lagi Maha
Mengetahui”.

Begitu juga dalam surah al-Najm [53] ayatl3 hingga ke 18, yang juga menyatakan secara ringkas dan padat
perjalanan lIsrak dan Mikraj:

e - 26t P ° Lo e PREPK A Lo Pron o Lo 0% 270s g 04t
@‘;}QV:G}:,hy[ﬂ:fgggV\E@&bu}m‘t\juﬁﬁuEJ’WV&w%@djwVi}u&@&ﬂ'quﬁd}lﬂﬁﬁ\ijBj

Maksudnya:

“Dan demi sesungguhnya! (Nabi Muhammad) telah melihat (malaikat Jibril, dalam bentuk rupanya yang asal)
sekali lagi, Di sisi "Sidratul-Muntaha™; Yang di sisinya terletak syurga "Jannatul-Makwa". (Nabi Muhammad
melihat Jibril dalam bentuk rupanya yang asal pada kali ini ialah) semasa "Sidratul Muntaha" itu diliputi oleh
makhluk-makhluk dari alam-alam ghaib, yang tidak terhingga. Penglihatan (Nabi Muhammad) tidak berkisar
daripada menyaksikan dengan tepat (akan pemandangan yang indah di situ yang diizinkan melihatnya), dan tidak
pula melampaui batas. Demi sesungguhnya, ia telah melihat sebahagian dari sebesar-besar tanda-tanda (yang
membuktikan luasnya pemerintahan dan kekuasaan) Tuhannya”

Namun, peristiwa Israk dan Mikraj lebih terperinci telah dinyatakan oleh baginda SAW sendiri sebagai individu
yang mengalami perjalanan itu sendiri. Berdasarkan Sakzh al-Bukhart terdapat dua subtopik berkaitan dengan
peristiwa Israk dan Mikraj yang dimuatkan oleh al-Bukhari sendiri dengan tajuk Bab Hadith al-Isra’ wa Qawl
lillahi ta’ala dalam Kitab al-Mandaqib, begitu juga dalam Bab Kayfa Furidat al-Salah fr al-lsra’ dalam Kitab al-
al-Salah (al-Bukhari, 2001). Manakala dalam Sakiz Muslim hanya terdapat satu subtopik Bab al-Isra’ bi Rasiil
lillah Salla Allah ‘Alayhi wa Sallam dalam Kitab al-Iman. Pun begitu, kisah-kisah dalam peristiwa Israk dan
Mikraj baginda SAW masih boleh didapati dalam karya-karya hadis yang lain antaranya seperti Sakzk Ibn Hibban
yang ditulis oleh Ibn Hibban, Dala i/ al-Nubuwwah oleh al-Bayhaqi dan sebagainya. Peristiwa Israk dan Mikraj
terus menjadi perbincangan menarik umat Islam hingga ke hari ini. Dengan kepelbagaian kedudukan hadis-hadis
yang dijadikan sebagai dalil, penyebaran dalil yang daif dan palsu dalam kisah ini masih digunakan hingga ke
hari ini (Muhammad, 2020). Justeru, Artikel ini bertujuan menganalisis hadis-hadis yang diklasifikasi sebagai
mardid yang telah digunakan dalam sesi ceramah Israk dan Mikraj.

3. Metodologi Kajian

Penggunaan kajian lapangan (field research) bagi mengenal pasti sampel-sampel hadis yang digunakan dan kajian
perpustakaan (library resarch) bagi menganalisis teks-teks hadis yang telah direkodkan diaplikasikan dalam
kajian ini. Berikut adalah maklumat limitasi, populasi sampel dan kaedah analisis datang yang digunakan dalam
kajian ini.

3.1. Limitasi Kajian

Kajian ini dibataskan program-program ceramah Israk dan Mikraj di negeri Melaka dengan mengaplikasi kaedah
strategi dan teknik persampelan rawak berstrata tidak mengikut kadar. Kajian ini menumpukan kepada dua belas
(12) buah masjid dalam tiga daerah daripada 194 buah masjid di negeri Melaka. Semua masjid yang terpilih
sebagai sampel kajian adalah dari masjid-masjid kerajaan dibawah seliaan Jabatan Agama Islam Melaka (JAIM).

3.2. Populasi dan Sampel Kajian

Kaedah populasi capaian berbanding populasi sasaran digunakan dalam kajian ini, iaitu dengan menggunakan
sampel daripada institusi masjid terpilih. Manakala sampel yang akan dipilih ialah 12 buah masjid yang terdiri
daripada katogeri masjid kerajaan, masjid institusi, masjid warisan (yang memiliki nilai sejarah) dan masjid kariah
(kampung) dalam negeri Melaka.

Sampel ialah suatu proses pemilihan objek-objek penyelidikan yang mewakili sesuatu kumpulan besar yang
dipilih (Idris, 2010). Langkah ini dilaksanakan agar sesebuah kajian tidak terdedah kepada bias. Menurut Gordon
(1974), pemilihan yang tidak bias bagi sebuah populasi dikenali dengan sample. Menurut Mohd (1991),
persampelan merupakan satu proses di mana sebilangan kecil daripada keseluruhan populasi dipilih dan dikaji
untuk membolehkan kita membuat generalisasi mengenai populasi itu. Idid (1992) pula menyatakan, persampelan
merupakan satu usaha yang dijalankan oleh pengkaji untuk memperoleh maklumat daripada sampel yang dapat
mewakili keseluruhan populasi. Kajian yang melibatkan institusi masjid-masjid di seluruh negeri Melaka yang
mengadakan ceramah Israk dan Mikraj, menjadikan tenaga pengajar atau penceramah sebagai sampel yang
terlibat.

Proses pemilihan masjid menggunakan strategi persampelan kebarangkalian yang mana di bawah kumpulan
persampelan ini terdapat persampelan rawak berstrata tidak mengikut kadar (disproportionate stratified random

sampling). Perlaksanaan strata (peringkat taraf dalam susunan atau hierarki tertentu) terhadap populasi mengikut
peratusan kemudiannya memilih secara rawak berdasarkan peratusan yang dikehendaki. Jenis sampel ini amat
sesuai digunakan bagi kajian yang berasaskan kawasan parlimen, kawasan Dewan Undangan Negeri (DUN),
daerah dan jenis masjid atau pemilihan sampel berasaskan beberapa kategori (Konting, 1993). Sebanyak 194 buah
masjid di seluruh negeri Melaka sebagai populasi sasaran kajian. Daripada 194 buah masjid itu terdapat sebanyak
7 buah masjid kerajaan, 4 buah masjid institusi, 56 buah masjid warisan dan 127 buah masjid kariah di seluruh
negeri Melaka. Oleh yang demikian, kajian ini dijalankan bertujuan untuk mendapatkan sampel yang mewakili
25% populasi itu. Berdasarkan kategori masjid yang terdapat masjid kerajaan, masjid institusi, masjid kariah dan
masjid warisan.

3.3. Analisis Data

Setelah sampel-sampel hadis dapat direkod, proses mengenal pasti sama ada ia merupakan hadis ataupun tidak
dilaksanakan. Pelaksanaan ini berdasarkan penggunaan metode tak#rij al-hadith. Manakala metode al-hukm ‘ala
al-padith turut digunakan sebagai penilaian status kedudukan sesebuah hadis. Beberapa perisian dan aplikasi
online terkini, seperti al-Maktabah al-Shamilah versi 3.48, dorar.net dan islamga.com dimanfaatkan bagi
mendapatkan hasil yang kedudukan hadis dan penilaian status kedudukan hadis berdasarkan ‘lIm al-Rijal.

4. Dapatan Dan Perbincangan Kajian

Dapatan kajian ini adalah berdasarkan objektif-objektif yang dikemukakan, seperti berikut;

4.1. Kategori Topik Hadis-Hadis Dalam Ceramah Israk Dan Mikraj Dalam Ceramah Israk dan
Mikraj

Berdasarkan analisis yang dilakukan, terdapat beberapa kategori topik hadis yang telah dikemukakan oleh para
penceramah dalam peristiwa Israk dan Mikraj. Dengan pengkategorian ini, ia dapat menjelaskan lagi tumpuan
para penceramah terhadap topik tumpuan yang dibawa.

Jadual 1: Analisis Kategori Topik Berdasarkan Peristiwa Israk Dan Mikraj
Tajuk Bilangan Peratusan
Peristiwa Di Langit Pertama Hingga Langit Yang Ke Tujuh 9 29%
Peristiwa Baginda SAW Menyaksikan Perjalanan Israk dan Mikraj Sendiri. 24%
Peristiwa Di Sidrah al-Muntaha 20%
Pertemuan Dengan Malaikat Jibril AS 6%
Peristiwa Baginda SAW Di Masjid Al-Agsa 6%
Peristiwa Pensyariatan Solat 6%
Rupa dan Bentuk Buraq 6%
Peristiwa Nabi SAW Melihat Arasy 3%
Jumlah 1 100%

WFENNMDNDNO N

Sampel bagi kajian ini terfokus kepada hadis yang disandarkan kepada baginda Rasulullah SAW

berkaitan peristiwa Israk dan Mikraj dalam sesi ceramah di sekitar negeri Melaka. Dapat dirumuskan bahawa,
peristiwa kisah-kisah yang menjadi tumpuan penceramah ialah seperti rupa dan bentuk Buraq, peristiwa baginda
SAW dalam perjalanan Israk. Peristiwa baginda SAW di masjid al-Agsa, peristiwa di langit pertama hingga langit
ke tujuh, peristiwa di Sidrah al-Muntaha, pertemuan dengan malaikat Jibril AS, perisitiwa nabi SAW melihat
Arasy dan peristiwa pensyariatan ibadat solat.
Jadual 1 di atas menunjukkan bahawa kisah nabi SAW di langit pertama hingga langit yang ke-tujuh yang dibawa
lebih banyak ditumpukan oleh penceramah iaitu sebanyak 9 hadis (29%). Diikuti dengan peristiwa baginda SAW
menyaksikan perjalanan Israk dan Mikraj sendiri sebanyak 8 hadis (24%). Peristiwa di Sidrah al-Muntaha adalah
sebanyak 6 hadis iaitu bersamaan (20%). Manakala kisah-kisah seperti pertemuan dengan malaikat Jibril AS, rupa
dan bentuk Burag, peristiwa Baginda SAW di masjid al-Agsa dan peristiwa pensyariatan solat berjumlah 2 hadis
yang memperoleh (6%) bagi setiap peristiwa. Manakala kisah nabi SAW melihat Arasy hanya dengan satu hadis
(3%).

4.2. Hadis-Hadis Mardizd Yang Yang Digunakan Dalam Ceramah Israk Dan Mikraj Yang Dijalankan

Terdapat 31 hadis yang dikenalpasti sebagai sampel hadis dalam kajian yang dijalankan ini. Secara
keseluruhannya, ia dapat dibahagikan dengan tiga kategori dari aspek kedudukan status hukum hadis. Ketegori
pertama dari aspek magbizl manakala ketogeri kedua pula dari aspek mardid. Kategori ketiga iaitu kategori hadis
yang masih tidak dapat diketahui kedudukan asal (sumber hadis) seperti berikut;

Jadual 2: Analisis Pembahagian Kategori Hadis Berdasarkan Kedudukan Hadis Yang Digunakan

Kategori Hadis Bilangan Peratusan
Hadis Magbail 16 51.6%
Hadis Mardzd 9 29%
Tiada Asal 6 19.4%
Jumlah 31 100%

Berdasarkan Jadual 2 di atas, sebanyak (31) hadis dapat dianalisis dengan metode takhrij al-hadith dan al-Aukm
‘ala al-hadith. Sebanyak 51.6% dari keseluruhan iaitu 14 hadis digunakan dalam ceramah Israk dan Mikraj
merupakan hadis yang bertaraf magbal. la merangkumi hadis-hadis yang bertaraf sakik dan sasan. Sebanyak 29%
daripada jumlah keseluruhan iaitu (9) hadis mardizd, merangkumi hadis daif dan palsu. Manakala hadis yang tiada
asal iaitu tiada sumber, terdapat (6) hadis bersamaan 19.4% masih digunakan dalam sesi ceramah Israk dan Mikraj.

4.3. Kedudukan Hadis Mardiid Yang Digunakan Dalam Sesi Ceramah Israk Dan Mikraj

Berikut adalah teks-teks hadis yang telah dikenalpasti melalui pemerhatian kajian sebagai sampel dalam sesi
ceramah Israk dan Mikraj yang dijalankan. Analisis takhrij al-hadith dan al-hukm ‘ala al-hadith secara ringkas
kemukakan seperti berikut;

4.3.1. Teks Hadis (1):

Maksudnya: “...Diceritakan bahawa Rasulullah SAW bersabda: ‘“Ketika aku mendekati (Buraq) untuk
menunggangnya, maka Jibril meletakkan tangannya ke atas Buraq yang dikenalinya, kemudian dia berkata:
Tidakkah engkau (Buraq) berasa malu? Demi Allah, tidak akan pernah naik ke atas tubuhmu seorang makhluk
yang lebih mulia di sisi Allah daripada baginda Nabi SAW. Maka dia (Buraq) berasa malu untuk ditunggangi
Rasulullah SAW sehingga tubuhnya berpeluh, kemudian Buraq merendahkan tubuhnya untuk ditunggangi
Rasulullah SAW...”

Takhrij Hadis:

Hadis ini dikenalpasti terdapat dalam Jami’ al-Bayan Fi Ta 'wil al-Qur’an. la juga dikenalpasti terdapat dalam
karya al-Bidayah al-Nihayah melalui riwayat 1bn Ishaqg secara mursal (Ibn Kathir, 1976). la turut diriwayatkan
oleh (al-Bazzar, 1988) dalam musnadnya melalui jalur riwayat ‘Al bin Abt Talib RA dan Anas bin Malik RA.
Begitu juga dalam karya (Ibn Hibban, 1993) melalui jalur riwayat Ma’mar bin Qatadah daripada Anas bin Malik
RA dengan sanad yang sahih mengikut syarat Shaykhayn. Hadis ini turut dikeluarkan oleh al-Tirmidhi (1975) dan
Ahmad (2001) dengan sanad yang sahih.

Status Hadis:

Riwayat daripada Ibn Ishag menyebutkan hadis ini secara mursal, tanpa menyatakan terdapatnya riwayat daripada
Anas bin Malik RA (al-Haythami, 1944). Majoriti ulama berpandangan bahawa Ibn Ishaq seorang yang dikenali
dengan mudallis. Al-‘Asqalani (2006) menyatakan beliau seorang sadizq. Manakala al-Dhahabi (2006), pula
menyatakan Ibn Ishaq antara perawi-perawi yang sering meriwayatkan hadis secara bersendirian (munfarid) serta
hadis-hadis mengenai tentang sirah sangat baik. Walau bagaimanapun, hadis-hadisnya tentang hukum berada di
akhir martabat hadis sahih kecuali hadis yang terdapat keganjilan. Justeru, ia dinilai sebagai hadis munkar. Oleh
yang demikian, riwayat ini dikenalpasti terdapat dua kecacatan iaitu, irsal dan juga inqgiza’.

4.3.2. Teks Hadis (2):

Maksudnya: “...Daripada Anas bin Malik, sesungguhnya Rasulullah SAW bersabda: ... kemudian Jibril AS

berkata, “turun dan solat di sini”’, maka aku solat, maka berkata Jibril AS, “tahukah kamu di mana kamu solat?
Kamu telah solat di Tur Sina di mana Nabi Musa AS berkata-kata dengan Allah Azza wa Jalla...”

Takhrij Hadis:

Hadis ini diriwayatkan oleh al-Nasa’1 (1986) dalam Kitab al-Salzh Bab Fard al-Solah wa Dhikr Ikhtilaf al-Nafilm
fr Isnad al-Hadith, nombor hadis: 447.

Status Hadis:

Dalam sanad hadis yang dikeluarkan oleh al-Nasa’1 ini terdapat perawi yang bernama Yazid bin Aba Malik. Al-
‘Asqalant (2002) menyatakan Yazid bin Aba Malik seorang yang boleh dipercayai namun kadang-kadang
riwayatnya diragui, serta munfarid (bersendirian dalam meriwayatkan hadis) dan seorang mudallis dalam
meriwayatkan hadis. Al-Dhahabi (1963) menilai beliau sebagai daif. Manakala 1bn Kathir (2000) menegaskan
bahawa ““...Sesungguhnya hadis yang ada padanya terdapat riwayat gharib dan amat ditolak...” Manakala dalam
riwayat daripada Abt Sa'id al-Khudri dengan lafaz: “Pada malam aku di-Israkkan, aku melihat kaum yang
bibirnya seperti bibir unta. Mulut mereka disuap batu besar secara paksa sehingga keluar batu itu melalui dubur.
Melihat kejadian aneh itu, aku bertanya Jibril: "Siapakah mereka itu? Jibril menjawab: Mereka itu adalah orang
yang memakan harta anak yatim secara zalim”. Hadis ini diriwayatkan oleh al-Tabari (2000) yang dinilai sebagai
hadis daif.

4.3.3. Teks Hadis (3):

Maksudnya: “...Daripada al-Suddi: Sesungguhnya orang-orang yang memakan harta anak-anak yatim secara
zalim, sebenarnya mereka itu hanyalah menelan api ke dalam perut mereka; dan mereka pula akan masuk ke
dalam api neraka yang menyala-nyala. (Al-Nisa' [3] ayat 10). Dia berkata, “Orang yang memakan harta anak
yatim secara zalim pada hari kiamat akan dikumpulkan dalam keadaan nyala api keluar dari mulutnya,
telinganya, hidungnya, dan matanya. Semua orang yang melihatnya akan mengenalnya bahawa dia adalah

2

pemakan harta anak yatim...”.
Takhrij Hadis:

Hadis ini telah dikenalpasti dalam Jami’ al-Bayan Fi Ta 'wil al-Qur’an oleh al-Tabari (2000) yang diriwayat oleh
Abti Sa’1d al-Khudri.

Status Hadis:

Hadis ini merupakan hadis mursal yang diriwayatkan melalui al-Suddi. Ibn Ab1 Hatim (1952) menyatakan bahawa
riwayat al-Suddi tidak boleh diterima. Manakala al-Dhahabi (1963) mengemukakan al-Suddi adalah periwayat
hadis-hadis daif. Al-‘Asqalani (2006) pula menyatakan bahawa beliau hanyalah seorang yang dinilai dengan
sadiq dan bahkan dituduh sebagai pengikut Syiah. Al-Razi (1982) menukilkan kenyataan Abi Zur’ah
menegaskan bahawa beliau adalah seorang yang daif dalam meriwayatkan hadis.

4.3.4. Teks Hadis (4):

Maksudnya: “...Rasulullah % berkata, "Pada malam Israk Mikraj aku mendatangi suatu kaum, perut mereka

seperti rumah-rumah yang dihuni oleh ular dan dapat dilihat dari luar perut-perut mereka. Aku pun bertanya,
"Wahai Jibril, siapakah mereka itu?" ia menjawab, "Mereka adalah pemakan riba...."

Takhrij Hadis:

Hadis ini dikenalpasti terdapat dalam Sunan Ibn Majah kitab melalui riwayat Hasan dan ‘Affan al-Ma’na dalam
Kitab al-Tijarah Bab al-Taghliz fr al-Riba nombor hadis 2264 (Ibn Majah, 1993). Manakala dalam Musnad
Ahmad dalam Kitab Baqr Musnad al-Mukaththirin nombor hadis 8402 melalui riwayat ‘Abd al-Samad bin ‘Abd
al-Warith (Ahmad, 2001).

Status Hadis:

Dalam ketiga-tiga sanad periwayatan hadis ini, terdapat seorang perawi yang bernama ‘Al bin Zayd juga dikenali
sebagai ‘Alf bin Zayd Jad’an. Menurut (al-‘Asqalani, 2006) Aba Zur’ah dan Abt Hatim menegaskan hadis
daripadanya laysa bigquwa yang bermaksud riwayat daripadanya tidak kuat. Imam al-Bukhari pula menilai beliau
sebagai la ahtaj (hadisnya tidak boleh dibawa hujah). Al-Mizzi (1980) dalam karya Tahzib al-Kamal F7 Asma’
al-Rijal pula menukilkan beberapa pandangan ulama hadis, terhadap ‘AlT bin Zayd Jad’an, seperti Ibn Khuzaymah
yang tidak menggunakannya sebagai hujah kerana beliau seorang perawi si’ al-hifz iaitu buruk hafalannya.
Manakala daripada Al-Tirmidhi, (1975) pula menyatakan beliau hanya seorang yang sadizq. Pandangan lbn
‘Uyaynah juga menyatakan, hadisnya dikategorikan sebagai daif. ‘Abd al-Baqi, (2007) telah mengemukakan ‘Al
bin Zayd Jad’an merupakan seorang perawi yang daif, manakala al-Arna’ait (2009) merumuskan bahawa sanad
hadis ini adalah daif.

4.3.5. Teks Hadis (5):

Maksudnya: “... Al7 bin Abz Talib berkata, “Aku dan Fatimah masuk ke rumah Rasulullah SAW dan aku dapati
baginda menangis dengan tangisan yang kuat, maka aku berkata: Demi bapa dan ibuku wahai Rasulullah, apakah
vang menyebabkan engkau menangis? Maka bersabda Rasulullah SAW: “Wahai ‘Alr, pada malam aku dilsrakkan
ke langit...Aku lihat ada perempuan digantung rambutnya, otaknya mendidih...Rasulullah SAW menjawab:

“Wahai puteriku, adapun mereka yang tergantung rambutnya hingga otaknya mendidih adalah wanita yang tidak
menutup rambutnya sehingga terlihat oleh lelaki yang bukan mahramnya....”

Takhrij Hadis:

Hadis ini direkod dalam Uyzin Akhbar al-Rida (Saduq, 1984). Begitu juga, ia diriwayat oleh ‘Abd al-Malik bin
Habib meriwayatkan dalam karya Adab al-Nisa’ daripada ‘A’ishah RA (al-Ilbiri, 1992).

Status Hadis:

Al-Dhahabi (2000) menukilkan hadis ini dalam karyanya al-Kaba’ir tanpa menyatakan perawi dan sanadnya. Al-
Qurtubt (1992) mengemukakan pandangan ‘Abd al-Malik bin Habib yang menyatakan bahawa hadis ini terlalu
daif. Manakala Bin Baz (2010) pula menegaskan hadis ini merupakan hadis palsu dan matannya bersifat munkar.
Bagi status hadis yang riwayat oleh ‘Abd al-Malik bin Habib pula adalah dhaif jiddan.

4.3.6. Teks Hadis (6):

Maksudnya: “...Daripada Abui Hurayrah RA atau selainnya, ... kemudian datang kepadanya seorang lelaki yang
menghimpunkan bongkah kayu yang besar yang tidak mampu untuk dia mengangkatnya, bahkan dia
menambahkan lagi bongkah kayu tersebut kemudian baginda SAW bertanya: Apakah ini wahai Jibril? Jibril
menjawab inilah lelaki dari umat kamu yang diamanahkan oleh orang lain, tetapi tidak mampu menunaikannya.
Dan dia menambahkan amanahnya yang membebankannya sedangkan dia tidak mampu...”

Takhrij Hadis:
Hadis ini terdapat dalam karya Jami’ al-Bayan Fi Ta 'wil al-Qur’an oleh al-Tabart (2000).
Status Hadis:

Ibn Kathir (2000) menegaskan bahawa hadis ini sebagai gharib jiddan (hadis yang amat ganjil) dan diriwayatkan
oleh seorang perawi sahaja, dalam sanad ini terdapat Aba Ja’far al-Razi, ramai ulama yang telah menilai hadis
yang diriwayat daripada beliau adalah daif. kerana buruk hafalannya apabila dia bersendirian dalam meriwayatkan
hadis. Pada hadis ini terdapat lafaz yang ganjil dan munkar shadid. Manakala al-‘Asqalani, (2006) pula
menegaskan, sebahagian ulama’ menyatakan beliau seorang sadiiq (dipercayai), tetapi buruk hafalannya (sii” al-
hifz). Al-Mizzi (1980) pula mengemukakan bahawa Abua Ja’far al-Razi adalah orang suruhan Bani Tamim.
Manakala ‘Abd Allah bin Ahmad Hanbal menyatakan bahawa hadisnya tidak kuat. Menurut al-‘Ijl7 (1985) hadis
Abi Ja’far al-Razi laysa biquwa (tidak kuat) jalan periwayatannya terdapat kekurangan dan tidak memenuhi
syarat sahih.

4.3.7. Teks Hadis (7):

Maksudnya: “Daripada Nabi SAW bersabda: Ketika mana aku berjalan tiba-tiba aku bertemu dengan seorang
perempuan yang menyinsingkan kedua-dua lengan bajunya. Dia memakai segala perhiasan keindahan yang
memang diciptakan oleh Allah SWT untuknya. Lantas perempuan itu berseru kepadaku: Wahai Muhammad!
Tunggulah aku. Aku tidak memperdulikannya. Kata Jibril: Itulah dunia. Jika engkau memberi perhatian
kepadanya, nescaya umat Islam akan mengutamakan dunia daripada akhirat...”

Takhrij Hadis:

Hadis ini terdapat dalam karya Dala i/ al-Nubuwwah dalam Bab al-Dalil ‘Ala Anna al-Nabiy Salla Allzh ‘Alyh
wa Sallam ‘Araja bihi oleh al-Bayhaqt (1988) dengan nombor hadis 677.

Status Hadis:

Menurut al-Qal’aji (2007) dalam sanad ini terdapat perawi yang bernama Aba Hariin bin al- Abdi yang mendapat
kritikan oleh para ulama hadis antaranya, Shu’bah yang telah menilainya sebagai daif. Al-Mizzi (1980)
menukilkan daripada al-Bukhari, Yahya al-Qattan tidak meriwayatkan hadis daripada beliau, begitu juga Ahmad
menilaikan beliau sebagai laysa bi shay’in. Manakala Ibn Ma’in menyatakan, adalah di sisi mereka tidak benar
hadis daripadanya. Abli Zur’ah menilai hadis daripada beliau sebagai daif. Imam Al-Nasa’1 dan al-Hakim
menegaskan bahawa beliau seorang yang matrik. Al-‘Uqayli (1984) pula telah menyebutkan daripada Ibn Hibban

yang menyatakan beliau seorang rafidah yang meriwayatkan daripada Abt Sa’id yang bukan daripada hadisnya.

4.3.8. Teks Hadis (8):

Maksudnya: "Ya Tuhan, sesungguhnya aku dapati di dalam al-Alwah itu disebutkan suatu umat yang dapat
memberikan syafa'at sekaligus menerima syafa'at. Ya Tuhanku, jadikanlah mereka itu sebagai umatku".Allah
SWT menjawab: “Itu adalah untuk umat Ahmad (Nabi Muhammad SAW). ’Dia (Nabi Musa AS) berkata: "Wahai
Tuhan, sesungguhnya aku dapati di dalam al-Alwah itu disebutkan suatu umat yang diperkenankan doa mereka
dan memperkenankan doa mereka maka jadikanlah mereka itu sebagai umatku" . Allah SWT menjawab: “Itu
adalah untuk umat Ahmad (Nabi Muhammad SAW).”” Dia (Nabi Musa AS) berkata: "Ya Tuhan, sesungguhnya
aku dapati di dalam al-Alwah itu disebutkan suatu umat yang memerangi ahli dhalalah (sesat) sehingga mereka
memerangi al-Masih al-Dajjal maka jadikanlah mereka itu sebagai umatku". Allah SWT menjawab: “Itu adalah
untuk umat Ahmad (Nabi Muhammad SAW).” Dia (Qatadah RA) berkata: (setelah mendengar semua itu) Nabi
Musa AS melemparkan lauh-lauh yang dipegangnya sambil berkata: “Ya Tuhanku, jadikanlah aku salah seorang
umat Muhammad SAW". Allah SWT menjawab: "Kamu tidak akan dapat mengatasi mereka." Allah SWT
berfirman: (Allah berfirman: {"Wahai Musa! Sesungguhnya Aku memilihmu melebihi umat manusia (yang ada
pada zamanmu), dengan membawa perutusanKu (Kitab Taurat) dan dengan KalamKu; oleh itu, terimalah apa
yang Aku kurniakan kepadamu, dan jadikanlah dirimu dari orang-orang yang bersyukur".} (Al-A'raaf: 144), Dia
berkata: "Maka Nabi Musa AS redha dengan ketentuan Allah SWT." Dan dia menambah {Dan di antara kaum
Nabi Musa, ada satu golongan yang memberi petunjuk (kepada orang ramai) dengan perkara-perkara yang hak,
dan dengannya mereka menjalankan keadilan.} (Al-A'raf: 159).

Takhrij Hadis:

Hadis ini tidak ditemui dalam sumber hadis yang muktabar. la kenalpasti terdapat dalam beberapa karya tafsir
seperti Tafsir al- San’ant (al-San’ant, 1999), Tafsir al-Qur’an al-Azim (Ibn Abi Hatim, 1998) dan Jami’ al-Bayan
Fi Ta 'wil al-Qur’an oleh (al-Tabari, 2000).

Status Hadis:

Ibn Abtd Hatim (1998) menyatakan hadis ini sebagai hadis matrik iaitu hadis yang perlu ditinggalkan dan tidak

boleh digunakan. Manakala al-Albani (1993), menyatakan bahawa hadis ini sanad yang diriwayatkan oleh beliau

ini adalah dhaif jiddan.

4.3.9. Teks Hadis (9):

Maksudnya: Daripada Anas bin Malik, daripada Nabi SAW bersabda: “Aku bertanya kepada Jibril A.S, adakah

engkau melihat Tuhanmu?” Dia menjawab, “Sesungguhnya antara aku dan Dia terhalang dengan 70 hijab
(tabir) daripada cahaya, seandainya aku melihat sedikit sekalipun aku akan terbakar.”

Takhrij Hadis:

Hadis ini diriwayatkan oleh (al- Tabarani, 2002) dalam al-Mu jam al-Awsat, Bab Man 1smuhu Muhammad,
nombor hadis: 6407.

Status Hukum:

Dalam sanad hadis ini terhadap seorang perawi yang bernama Abd Muslim, beliau merupakan ‘Ubayd Allah bin
Sa’id bin Muslim al-Ja’fi al-Kafi (Al-Mizzi, 1980). Imam Abt Daud pula telah menilai hadis ini palsu, kerana
terdapat perawi yang bernama Aba Muslim (al-Suytti, 1996). Manakala Ibn Hibban (1973) menyatakan Aba
Muslim terdapat kesalahan dalam riwayatnya. Al- Tabarani (2002) menyatakan hadis ini tidak diriwayat daripada
al-A’mash melainkan hanya daripada Aba Muslim. Al-Dhahabi (2006) menyatakan hadis ini merupakan hadis
munkar. Aba Muslim dalam riwayat ini laysa mu’tamad iaitu tidak boleh berpegang pada hadis yang
diriwayatkannya. Bahkan al-Haythami (1994) menukilkan pandangan Aba Daud telah menilai bahawa hadis ini
palsu.

Jadual 3: Status kedudukan hadis mardud yang digunakan dalam sesi ceramah Israk dan Mikraj

Kategori Hadis Mardizd Bilangan Peratusan
Daif kerana kritikan terhadap perawi 5 66%
Daif kerana gugurnya perawi 2 22%
Mawdii’ (Palsu) 2 22%
Jumlah 9 100%

Berdasarkan Jadual 3 di atas, dapat dirumuskan bahawa, terdapat tiga kategori umum kedudukan hadis mardid
dalam kajian ini. Kategori daif kerana mendapat kritikan terhadap perawi merupakan peratusan paling tinggi
berbanding daif kerana gugurnya perawi dan juga mawdhu’. Kedua-dua hanya terdapat dua hadis telah digunakan.

5. Kesimpulan

Kajian hadis-hadis mardid yang digunakan dalam ceramah Israk dan Mikraj dapat dirumuskan dengan beberapa
perkara, iaitu;

Terdapat 8 plot kisah dalam Israk dan Mikraj menjadi tumpuan bagi sesi ceramah yang telah dijalankan. Kesemua
kisah yang dikemukakan adalah tertumpu perjalanan semasa perisitwa tersebut. Kisah nabi SAW di langit pertama
hingga langit yang ketujuh lebih banyak diberi tumpuan. la diikuti dengan peristiwa baginda SAW menyaksikan
perjalanan Israk dan Mikraj, peristiwa di Sidrah al-Muntaha. Manakala kisah-kisah seperti pertemuan dengan
malaikat Jibril AS, rupa dan bentuk Buraq, peristiwa Baginda SAW di masjid al-Aqsa dan peristiwa pensyariatan
solat kisah nabi SAW melihat Arasy tidak menjadi keutamaan.

Sebanyak (31) hadis dapat dianalisis, (14) hadis digunakan dalam ceramah Israk dan Mikraj merupakan hadis
yang bertaraf magbul yang merangkumi hadis-hadis yang bertaraf sakik dan hasan. Daripada jumlah keseluruhan
iaitu (9) hadis mardid, merangkumi hadis daif dan palsu. Manakala hadis yang tiada asal iaitu tiada sumber,
terdapat (6) hadis masih digunakan dalam sesi ceramah Israk dan Mikraj.

Berdasarkan kajian ini, dapat dirumuskan sebanyak (9) hadis telah dikenalpasti dinilai mardad. la tidak menepati
kriteria hadis maqgbzl yang merangkumi hadis-hadis dalam kategori daif yang mendapat kritikan perawi, daif
kerana sanad yang terputus dan juga hadis mawdiz .

Walau bagaimanapun penggunaan hadis yang maqgbul seperti sahih dan hasan masih mendominasi penggunaannya
dalam sesi ceramah Israk dan Mikraj dinegeri Melaka. Bagi hadis-hadis yang dinilai mardid, beberapa kaedah
penilaian hadis daif yang boleh menaik taraf kepada hadis yang magbal adalah wajar dinilai. Pun begitu,
penggunaan sumber-sumber hadis yang muktabar dalam sesi ceramah yang disampaikan seharusnya menjadi
keutamaan sebagai medium dakwah, bagi memelihara syariat agama Islam di dalam negara.

